
NO. SOALAN : 63

PERTANYAAN : BERTULIS

DARIPADA DATO' HAJI ABDUL RAHMAN
BIN HAJI MOHAMAD [ LIPIS ]

PEMBERITAHUAN PERTANYAAN

DEWAN RAKYAT, MALAYSIA

Dato' Haji Abdul Rahman bin Haji Mohamad [ Lip is ] minta MENTERI 
PERDAGANGAN DALAM NEGERI, KOPERASI DAN 
KEPENGGUNAAN menyatakan bilakah pihak Kementerian akan 
membuka pejabat cawangannya di dalam kawasan Parlimen Lipis bagi 
membolehkan pemantauan yang lebih ketat terhadap peniaga dan 
harga barangan dapat dijalankan.

JAWAPAN:

Tuan Yang Di-Pertua,

Kementerian Perdagangan Dalam Negeri, Koperasi dan Kepenggunaan 
(KPDNKK) buat masa ini belum mempunyai cadangan untuk membuka 
pejabat cawangan di kawasan Parlimen Lipis. Untuk makluman Yang 
Berhormat, buat masa ini pemantauan dan Penguatkuasaan di kawasan 
Parlimen Lipis dilaksanakan oleh Pejabat Cawangan KPDNKK 
Jerantut yang mempunyai kekuatan seramai 11 orang Pegawai 
Penguatkuasa dan 14 orang Pegawai Pemantau Harga (PPH).

Seramai 4 orang pegawai telah ditugaskan untuk memantau 
harga di kawasan Parlimen Lipis pada setiap hari manakala operasi 
Penguatkuasaan puia dibuat secara berkala sebanyak dua kali 
seminggu. Walau bagaimanapun, para Pegawai Penguatkuasa juga 
boleh berada di kawasan Parlimen Lipis pada bila-bila masa tanpa 
masalah sekiranya terdapat aduan atau keperluan lain yang mendesak.

Bagi memudahkan rakyat atau pengguna membuat aduan tanpa 
perlu hadir ke Pejabat Cawangan KPDNKK di Jerantut, pelbagai 
saluran aduan telah disediakan oleh Kementerian seperti e-Aduan, ez- 
Adu KPDNKK, myKira GST dan talian terus ke Pusat Gerakan Anti 
Pencatutan melalui talian bebas tol 1-800-886-800.

SOALAN ( 64 )

PERTANYAAN : BERTULIS

PEMBERITAHUAN PERTANYAAN
DEWAN RAKYAT, MALAYSIA

DARIPADA Y.B. DATO' HAJI ABDUL RAHMAN BIN HAJI
MOHAMAD
[LIPIS]

SOALAN

Y.B. DATO' HAJI ABDUL RAHMAN BIN HAJI MOHAMAD [ LIPIS ] minta 
MENTERI KESEJAHTERAAN BANDAR, PERUMAHAN DAN 
KERAJAAN TEMPATAN menyatakan jumlah rumah yang sudah dan akan 
dibina di seluruh Parlimen dalam negeri Pahang.

JAWAPAN

Tuan Yang di-Pertua,

Untuk makluman Ahii Yang Berhormat, dari tahun 2000 sehingga Januari 

2016, Kementerian Kesejahteraan Bandar, Perumahan dan Kerajaan 

Tempatan (KPKT) telah membina sejumlah 3,668 unit Program Perumahan 

Rakyat (PPR) di seluruh negeri Pahang. Selain itu, sejumlah 1,400 unit 

telah diluluskan untuk dilaksanakan pada tahun 2016 (Rolling Plan (RP) 1, 

RMKe-11). KPKT juga telah merancang untuk memohon sejumlah 2,200 

unit rumah kepada Unit Perancang Ekonomi (EPU), Jabatan Perdana 

Menteri untuk dilaksanakan pada RP 2 Tahun 2017.

Selain itu, Kerajaan menerusi KPKT juga telah menyediakan program 

MyHome bagi pembeli berpendapatan sederhana. Sejak program ini 

diumumkan pada tahun 2014 sehingga 25 Februari 2016, jumlah 

keseluruhan unit rumah MyHome yang telah mendapat kelulusan bersyarat 

di seluruh Malaysia adalah sebanyak 9,038 unit manakala bagi negeri

Pahang jumlah unit rumah MyHome yang telah mendapat kelulusan
bersyarat adalah sebanyak 365 unit.

Kementerian Kesejahteraan Bandar, 
Perumahan dan Kerajaan Tempatan

April 2016

